
Nandikeshaproktam Shivadhvanrahasyam

நந்தி³கேஶப்ரோக்தம் ஶிவாத்⁴வந்ரஹஸ்யம்

ஸஶிவம் ஹ்ரு’தி³ஸாது⁴ ஶீலயந்த: ஶிவபஞ்சாக்ஷரமக்ஷரம் ஜபந்த: ।
கி³ரிஶாய ஹிதார்த²மர்பயந்த: ஶிவமேவ ப்ரயதா: ப்ரயாந்தி ஸந்த:॥ 1॥
கி³ரிஶாஹிதமர்த²மர்த³யந்த: ஶிவபூஜார்த²மிஹார்த²மர்த²யந்த: ।
ஶிவமார்க³ரதாந் ப்ரசாரயந்த: ஶிவமேவ ப்ரயதா: ப்ரயாந்தி ஸந்த:॥ 2॥
ஶிவஶாஸ்த்ரரதாந் பரீக்ஷயந்த: ஶிவபூஜாநிரதாந் ப்ரமோத³யந்த: ।
ஶிவமேவ ஸுரோத்தமம் வத³ந்த: ஶிவமேவ ப்ரயதா: ப்ரயாந்தி ஸந்த:॥ 3॥
ஶிவபூஜநபுண்யமாசரந்த: ஶிவபூஜாநியமாந் ப்ரதீக்ஷயந்த: ।
ஶிவப⁴க்திவிரோத⁴மாக்ஷிபந்த: ஶிவமேவ ப்ரயதா: ப்ரயாந்தி ஸந்த:॥ 4॥
ஶிவப⁴க்திநிதா⁴நமார்ஜயந்த: ஶிவப⁴க்த்யம்பு³நிதீ⁴ந் ப்ரவர்த⁴யந்த: ।
ஶிவப⁴க்திரஸம் ப்ரபோ³த⁴யந்த: ஶிவமேவ ப்ரயதா: ப்ரயாந்தி ஸந்த:॥ 5॥
ஶ்ருதிபோ³தி⁴தபூ⁴திமுத்³வஹந்த: ஶ்ருதருத்³ராக்ஷவிபூ⁴ஷணம் வஹந்த: ।
ஶிவலிங்க³மஸங்க³மர்சயந்த: ஶிவமேவ ப்ரயதா: ப்ரயாந்தி ஸந்த:॥ 6॥
ஸ்மரஶாஸகமேவ ஸம்ஸ்மரந்தோ ப⁴க³வந்தம் ப⁴வமேவ பா⁴வயந்த: ।
ப⁴வபூ⁴தப⁴யாநி ஸம்ஹரந்த: ஶிவமேவ ப்ரயதா: ப்ரயாந்தி ஸந்த:॥ 7॥
ஶிவநாமஸுதா⁴நிதி⁴ம் பிப³ந்த: ஶிவமூர்திம் ஹ்ரு’தி³ஸந்ததம் ப⁴ஜந்த: ।
ஶிவஸுந்த³ரமந்தி³ரே வஸந்த: ஶிவமேவ ப்ரயதா: ப்ரயாந்தி ஸந்த:॥ 8॥
த்ரிபுராரிபுரேஷு ஸஞ்சரந்த: த்ரிபுராராதிகதா²ம் விசாரயந்த: ।
த்ரித³ஶேஶவிதே⁴யமாசரந்த: ஶிவமேவ ப்ரயதா: ப்ரயாந்தி ஸந்த:॥ 9॥
நவரத்நநுதிம் முஹு: பட²ந்தோ நவசந்த்³ராப⁴ரணம் விலோகயந்த: ।
நவக²ண்ட³மஹீம் ப்ரஶாஸயந்த: ஶிவமேவ ப்ரயதா: ப்ரயாந்தி ஸந்த:॥ 10॥
॥ இதி ஶிவரஹஸ்யாந்தர்க³தே நந்தி³கேஶப்ரோக்தம் ஶிவாத்⁴வந்ரஹஸ்யம்
ஸம்பூர்ணம் ॥

நந்தி³கேஶப்ரோக்தம் ஶிவாத்⁴வந்ரஹஸ்யம்

-॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் ।அத்⁴யாய: 43। 66-75

॥

